
ЧЕТ ТИЛИНИ ЎҚИТИШДА АХБОРОТ ТЕХНОЛОГИЯЛАРИНИНГ РОЛИ
Чет тилини ўрганиш жараёнида мақсадга тўлиқ эришиш йўлида талабалар онгига миллий мафкура ғояларини сингдириш, маънавий-маърифий эътиқодни ривожлантириш, шу билан бирга ўтмишимиз, олим алломаларимиз ҳақидаги маълумотларни беришимиз, университет, факултет доирасида тўпланган материаллардан ташқари нашриётда берилаётган янги маълумотлардан фойдаланиш ҳам ёрдам беради.

Ўқув фанини яхши ўзлаштириш учун уни баён этиш чоғида фаол ўқитиш усулларидан, информацион технологиялардан, слайдлардан, соф чет тилидаги фильмлардан фойдаланиш кўзда тутилган. Талабаларда амалий кўникмаларни ҳосил қилиш ва мустаҳкамлаш учун  амалий машғулотларда мустақил топшириқларини ва уй вазифаларини бажариш чоғида ахборот технологияларидан кенг фойдаланишга эътибор берилади. 

 
Чет тилларини ўргатишда замонавий ўқитиш услубларидан фойдаланиш ҳозирги даврнинг долзарб вазифаси. Бундай услубни қўллаш эса, ҳар бир ўқитувчи ва талаба ўртасидаги савол-жавобнинг аниқ бўлиши ва мустаҳкам билим олинишига ҳизмат қилади. Ҳозирги кунда чет тилини  ўрганиш даврида интерактив услублар, инновацион технологиялардан фойдаланиш талабаларни  фанга бўлган қизиқишини  орттириб бормоқда. Бу жараённи биз чет тилларни талабаларга ўқитишда яққол кўришимиз мумкин. Асосан чет тилларни инновацион методларни қўллаган ҳолда ўқитишимизда университетимизда  махсус мультимедия синфи ташкил қилинган. Бу хона махсус компьютер орқали  дарсдаги талабаларга  режалаштирилган мавзу етказилади ва ажратилган вақт мобайнида талаба индивидуал равишда бошқаларга халақит бермасдан ўз вазифасини бажариб боради. Ўқитувчи вазифалар бажарилаётганини компьютер орқали  назорат қилиб туради. Университетимиз талабалари ўз йўналишлари бўйича ўз соҳаларини  ва чет тилларини қизиқиш блан ўрганаяптилар.


Анъанавий таълимда матнлар луғат ёрдамида таржима қилинса, ҳозир эса компьтер технологиялари ҳар ҳил дастурлар орқали лингво луғати ёрдамида талабалар тезкорлик билан берилган матнни таржима қилаяптилар.  

Ўқитувчиларга қулай тарафлари талабалар билимини компьютер орқали текшириб уларни кузатиб борадилар. Бу жараёнлар жуда катта ютуқлар бераяпти ва вақтдан унумли фойдаланиш имкониятини яратмоқда.


Чет тилларни ўқитишда ахборот технологияларининг дарс жараёнида тадбиқи қуйидагилардан иборат: 

-Интернет ёрдамида бевосита масофавий таълимда фойдаланиш;

- талабаларнинг гуруҳли ва фронтал ишларини  ҳамда компьютерли назоратини ташкиллаштириш;

-компьютер технологияси ёрдамида ўтилаётган мавзуни талабаларга тушунтириш ва чет тилидаги суҳбатларнинг бориши ва янги сўзларнинг талаффуз қилинишини тушунтириш ишларини олиб бориш; 
-чет тилини ўқитишда электрон дарсликлардан фойдаланиш; 

Электрон дарслик қуйидагиларни кўзлайди:

1) талабаларда маълум бир мавзуни ўқитувчининг иштирокисиз мустақил ўрганиб, нутқ жараёнида содир этилган хатоларни тузатиш, ўз-ўзини назорат қилиш малакасини ҳосил қилиш;
2) Ўқитувчининг иштирокисиз ҳам дарсларни самарали ташкил этиш имкониятини яратиш; 

3) Талабаларнинг мустақил ишларини такомиллаштириш эвазига таълим самарадорлигини ошириш;
4) Ўқув материалини тил ўрганувчиларнинг қизиқиш, эҳтиёжлари,  билим, нутқий малака ва кўникмалари даражасига мослаштириш;
5) Тил ўрганувчиларнинг вақтини мақсадга мувофиқ тақсимлаш ва ундан самарали фойдаланишга имконият яратиш;
 
Кафедранинг бош илмий-тадқиқот муаммоси сифатида “Чет тилларни ўқитиш самарадорлигини оширишда ЗПТ ва АКТ усулларини қўллашнинг аҳамияти” мавзуси танланган бўлиб, бу борада дастлабки натижалар қўлга киритилмоқда. 

Кафедра профессор-ўқитувчилари томонидан яратилган ўқув-услубий мажмуалар, фанлар бўйича дарсликлар ҳамда ўқув қўлланмаларнинг электрон версиялари “English for all”, “Talk now”, “English for beginners”, “Talk to me” каби тил ўргатувчи дастурлар кафедралар қошида ташкил этилган  компьютер хоналаридаги компьютерлар хотирасига жойлаштирилган. Шунингдек, фанлардан оралиқ , жорий ва якуний баҳолашларга  тайёргарлик бўйича тест саволлари мажмуалари, ТМИ топшириқларининг электрон версиялари киритилган. Кафедранинг 4 номдаги фанларидан ўқув адабиётларининг электрон версиялари яратилди. Университет таълим порталига ўқув-услубий адабиётларнинг 50 дан ортиғи, яъни  4 та ўқув қўлланма, 15 та тест саволлари мажмуаси, 22 та СОИТ, 18 та илмий мақола, 27 та сканерланган китоб, 40 дан ортиқ реферат, 30 дан ортиқ ТМИ топшириқлари жойлаштирилган. 

Хулоса қилиб айтганда, университетимизда инглиз тилини ўқитиш яхши йўлга қўйилган ва бу жараёнда учрайдиган муаммолар муваффақиятли ҳал қилинмоқда.

